                  ՀԱՇՎԵՏՎՈՒԹՅՈՒՆ

Վայոց ձորի մարզպետարանի  աշխատակազմի ընտանիքի, կանանց և  երեխաների 

 իրավունքների   պաշտպանության  բաժնի կողմից 2012թ. կատարված աշխատանքների մասին 

  Ղեկավարվելով ՀՀ Վայոց ձորի մարզպետի կողմից    2010թ. օգոստոսի 21-ի թիվ 80 որոշմամբ հաստատված  կանոնադրությամբ,  բաժնին վերապահված գործառույթների պահանջներով հաշվետու ժամանակահատվածում  /2012թ հունվար-դեկտեմբեր/ բաժինն իրականացրել է հետևյալ   աշխատանքները.

1. Ընտանիքի, կանանց  և  երեխաների իրավունքների  պաշտպանության ոլորտում՝ համայնքների ղեկավարների  մասնակցությամբ  բացահայտել  է  մարզում բազմազավակ և  բազմանդամ  ընտանիքների  վերաբերյալ տվյալները, ստեղծել տեղեկատվական բազա, կատարել կարիքների գնահատում և կարիքների  տեսակավորում:
2. Գենդերային հիմնահարցեր

                  ա/ գենդերային հարցերով մշտական հանձնաժողովը տարվա ընթացքում հրավիրել է 4  նիստ                     

        բ/ մարզում 2012թ. սեպտեմբերի 23-ի ընտրություններում առաջադրվել է համայնքի                                         

            ղեկավարի   2   և   ավագանու 27    թեկնածուներ,   16   կին   ընտրվել է ավագանու անդամ

       գ/  մարզի 14 համայնքներում ավագանու որոշմամբ նշանակվել են գենդերային հարցերով              

           զբաղվող անձինք

       
    դ/  մարզում բոլոր խոշոր համայնքներում կազմակերպվել են հանդիպումներ ՀՀ    

           կառավարության գենդերային քաղաքականության լուսաբանման ուղղությամբ

        ե/ 2012թ. մարզային խորհրդում քննարկվել են մարզում իրականացվելիք գենդերային         

            ուղղվածության   խնդիրներ

3. 2012թ. 3 երեխաներ վերադարձել են  կենսաբանական ընտանիք, որով ապահովվում է  երեխայի  ընտանիքում  ապրելու և դաստիարակվելու իրավունքը:

4. Ոստիկանության տարածքային բաժինների հետ համագործակցության շնորհիվ մարզում բացահայտվել է երեխաների վրա բացասական ներգործություն ունեցող ծնողների առկայությունը:  Բացահայտվել է երեխաների կյանքին և առողջությանն սպառնացող վտանգի 4 դեպք, երեխաների նկատմամբ սահմանվել է խնամակալություն և հոգաբարձություն՝ մեկուսացնելով ծնողից:

5. 2012թ. ծնողների միջև ծնողական իրավունքի իրականացման համար ծագած տարաձայնությունների 2 դեպքերը   լուծվել   են   հօգուտ երեխայի:

6. Մարզում հաշվառված է կյանքի դժվարին իրավիճակում հայտնված 157 երեխա,  կատարվել 129 երեխայի կարիքի գնահատում, <<Նորք>> տեղեկատվական կենտրոնում գրանցվել է 123 երեխա:

7. Մարզում առ 01.12.2012թ. խնամակալություն և հոգաբարձություն է սահմանվել 39 երեխայի նկատմամբ,  որից  9-ի նկատմամբ 2012 թվականին.   կատարվել է կարիքի գնահատում, կազմվել սոցիալ-հոգեբանական անհատական ծրագիր, գրանցվել  ԱԾԽՄ երեխաների գրանցամատյանում, վերցվել կենտրոնացված հաշվառման, պայմաններ ստեղծվել սոցիալական աջակցության համար:

Բաժինը  համայնքների  խնամակալության և  հոգաբարձության  հանձնաժողովների աշխատանքներին աջակցելու համար  կազմակերպել է  սեմինար,  տրամադրել   մեթոդական գրականություն  և  համապատասխան փաստաթղթերի  փաթեթ:

8. 2012թ. որդեգրման համար  բաժին է դիմել է մեկ քաղաքացի: Ուսումնասիրության և ներկայացված փաստաթղթերի  իրավական  հիմքերի  բացակայության  պատճառով  դիմումը   մերժվել է :

9. Մարզում թափառաշրջիկներ, մուրացիկներ և հանցագործություն կատարած երեխաներ չկան: 2012թ. ընթացքում ոստիկանության տարածքային բաժինների կողմից հաշվառման է վերցվել 7 անչափահաս: Առ 01.12.2012թ. հաշվառման մեջ է մնացել 3-ը, որոնց նկատմամբ կատարվել են պրոֆիլակտիկ կանխարգելման դաստիարակչական աշխատանքներ, սահմանվել հսկողություն, նշանակվել շեֆ դաստիարակներ, լուծվել կողմնորոշման և տեղավորման, զբաղվածության խնդիրներ, կազմակերպվել հանդիպումներ ծնողների հետ:

10.  2 անչափահասներ մարզպետարանի բնութագրերով և երաշխավորությամբ ընդունվել և սովորում են   ‹‹ Փոքր Մհեր ›› կրթահամալիրում:

11.  2012 թվականի ընթացքում Երևանի  բժշկամանկավարժահոգեբանական /ԲՄՀ/  գնահատման կենտրոնի եզրակացության հիման  վրա վկայագրվել է   կրթության  առանձնահատուկ  պայմանների  կարիք    ունեցող  23 երեխա, վերավկայագրվել է  22-ը: 2012-2013թթ. ուս-տարվա ընթացքում    մարզի ներառական կրթություն իրականացնող 3 հանրակրթական դպրոցներում սովորում են վկայագրված 84 երեխաներ: 3 հաշմանդամ երեխաների հետ ուսուցումը կազմակերպվում է տնային պայմաններում: Հանրապետության հատուկ դպրոցներում սովորում են վկայագրված 10 երեխաներ: 2009-2012թթ. բաժնի կողմից վկայագրվել է 127 երեխա: Մարզում հանրակրթությունից դուրս մնացած դպրոցահասակ երեխաներ չկան:

12. Մարզի ԱԾԽՄ 13 երեխաներ գտնվում են մանկատներում, որից 7-ը՝ Կոտայք գյուղի ՍՕՍ  մանկական գյուղում, 4-ը՝ Գյումրիի ‹‹ Երեխայի տանը ››, 2-ը՝ Խարբերդի մանկատանը: 2 երեխաներ տեղավորվել են     Ղ. Ալիշանի անվան № 95 դպրոցում: Հանրապետության հատուկ դպրոցներում սովորում են  10 երեխաներ: 

13. Բաժնի աջակցությամբ ծննդի պետական գրանցում չունեցող 2 երեխաներ ստացել են ծննդյան վկայական:

14. Բաժինը համագործակցում է իրավապաշտպան մարմինների հետ, հանդես գալիս երեխաների իրավունքների և շահերի պաշտպանության հարցերով, գործում համատեղ կազմված ծրագրերով:

15. Բաժինը սերտորեն համագործակցում է  երեխաների  հիմնահարցերով  և  իրավունքների  ու  շահերի  պաշտպանությամբ  զբաղվող  հասարակական կազմակերպությունների /‹‹Շուշան››, ‹‹Աշխատանք և հայրենիք››, ‹‹Երիտասարդ ընտանիքի աջակցության կենտրոն››, ‹‹Սոցիալ-հոգեբանական աջակցության կենտրոն››, ‹‹ՀՕՄ››-ի Եղեգնաձորի մասնաճյուղի, ‹‹Հույս 98››, ‹‹Երիտասարդ սերունդ››  / հետ, մասնակցելով նրանց  կազմակերպած միջոցառումներին,  օգտագարծում  նրանց  ուժերն   ու   հնարավորությունները: 

16. Մարզի 74 քաղաքացիներից ստացված դիմումներին բաժինը ժամանակին սահմանված կարգով   տվել  է ընթացք  և  լուծում:

     Վայոց ձորի մարզպետարանի աշխատակազմի 

ընտանիքի, կանանց և երեխաների  իրավունքների

պաշտպանության  բաժնի պետ`

 Վ.Իսախանյան

24/01/2012թ.

